
Добра было–б, каб і ты з малышамі пабыла тут. Мясцовасьць тут харошая. Пакуль 
бывай.

Адам.

№ 15. Ганьне, Элеаноры і Алесі Бабарэкам

[Чэрвень — ліпень 1930]

Любая Анечка, Лорачка, Лялячка!
Як шкода, што ты, Аня, ня маеш пасьведчаньня. Праезд зусім танны, і сюды мож-

на было–б прыязд жаць зранку, цэлы д зень пабыць тут. А вечарам можна было–б 
ехаць дамоў. Гэта для Лорачкі і Лялячкі добра было–б. Але я так надумаў зрабіць. 
Прыеду калі сам і забяру Вас сюды гуляць. Тут вельмі прыгожая мясцовасьць, ба-
дай, прыгажэй як у Забыліньні. От добра было–б знайсьці тут хату. Шукаю Бядулю, 
праз яго распытаю. А ты, Аня, зьвярніся ў міліцыю. Я думаю, там не затрымаюць 
доўга заяўкі і выдадуць пашпарт. У гэты пашпарт упішы і д зяцей. Вось што яшчэ. 
Гэта ж я забыўся ўзяць грэбень. Перашлі з Н[інай], калі атрымаеш гэту лістоўку да 
яе ад’езду. А не, то я сам гэтымі днямі прыеду і вазьму з сабою сваіх любых д зетак 
Лорачку і Лялячку. Цалую Вас.

Адам.

№ 16. Ганьне, Элеаноры і Алесі Бабарэкам

[1930]

Дарагая мая Анечка і любыя мае д зетачкі!
Адсылаю пару бялізны, шкарпэткі і хустачку.
Ліста твайго не атрымаў. Я здароў. У наступны раз кашулі таксама не прынось. 

У мяне ёсьць яшчэ д зьве чыстыя. Больш мне нічога ня трэба. Гляд зеце, каб было 
чым жыць самім.

Шчыра і моцна д зякую за сёньняшнюю перадачу, а д зетак за клопаты і памяць. 
Тата іх моцна–моцна любіць.

Моцна–моцна цалую вас усіх, дарагія мае і любыя мае. 
Ваш Адам.

№ 17. Ганьне Бабарэцы

[1930]

Дарагая і любая Анечка!
Сетку і шкарпэткі атрымаў.
Адсылаю туфлі і шкарпэткі. У туфлях трэба даваць падноскі — падраліся.
З бялізны мне трэба толькі кальсоны, сарочкі–ж чыстыя ў мяне яшчэ ёсьць. Ці 

атрымала ты плашч? [ліст абарваны]


